
	1. «Վարչական իրավախախտումների վերաբերյալ Հայաստանի Հանրապետության օրենսգրքում (այսուհետ՝ Օրենսգիրք) լրացումներ և փոփոխություններ կատարելու մասին» օրենքի նախագծի (այսուհետ՝ Նախագիծ) 1-ին հոդվածի 1-ին մասով նախատեսվում է Օրենսգրքի 37-րդ հոդվածը լրացնել 10-րդ մասով, համաձայն որի՝ «Վարչարարության հիմունքների և վարչական վարույթի մասին» օրենքով սահմանված կարգով և ժամկետներում վարչական վարույթը կասեցվելու կամ երկարաձգվելու դեպքում կասեցման կամ երկարաձգման ժամկետները չեն հաշվարկվում (ներառվում) սույն հոդվածով նախատեսված վարչական տույժ նշանակելու ընդհանուր ժամկետների մեջ: Որպես Նախագծի հիմնավորում նշվել է, որ հարկային մարմնի կողմից հարուցված վարչական վարույթներով լինում են դեպքեր, երբ վարչական ակտի ընդունումը հնարավոր է միայն այդ ակտի հասցեատիրոջը հայտնաբերելու դեպքում, սակայն գործնականում առկա են դեպքեր, երբ անհնար է ապահովել օրենքի նշված պահանջը, և հարկային մարմինը կասեցնում է վարչական վարույթը մինչև վարչական ակտի հասցեատիրոջ ի հայտ գալը: Արդյունքում խախտվում է Օրենսգրքի 37-րդ հոդվածով սահմանված վարչական տույժ նշանակելու վաղեմության ժամկետը, քանի որ Օրենսգրքով նախատեսված չէ վաղեմության ժամկետի ընթացքի կասեցման որևէ հիմք: Նշվածով պայմանավորված անհրաժեշտություն է առաջացել Օրենսգրքով նախատեսել վարչական տույժ նշանակելու վաղեմության ժամկետի կասեցման համապատասխան հիմք և հստակեցնել կասեցված վարչական վարույթները վերսկսելուց հետո վարչական տույժ նշանակելու ժամկետը:
	Նախ, անհրաժեշտ ենք համարում անդրադառնալ վարչական տույժ նշանակելու վաղեմության ժամկետի կասեցման համապատասխան հիմք նախատեսելուն: Այսպես՝ ՀՀ վճռաբեկ դատարանը թիվ ՎԴ/10555/05/13 վարչական գործով հայտնել է հետևյալ դիրքորոշումը.
	Վճռաբեկ դատարանը փաստում է, որ Վարչական իրավախախտումների վերաբերյալ ՀՀ օրենսգրքի 37-րդ հոդվածում օրենսդիրը նախատեսել է անձին վարչական պատասխանատվության ենթարկելու հատուկ ժամկետներ, որոնց անցնելու դեպքում կատարված արարքը կորցնում է իր հանրային վնասակարությունը, և անձն ազատվում է վարչական պատասխանատվությունից, քանի որ այդ ժամկետի լրանալուց հետո վերջինիս վարչական պատասխանատվության ենթարկելը դառնում է աննպատակահարմար: Փաստորեն, վաղեմության ժամկետն անցնելը վարչական պատասխանատվությունը բացառող հանգամանք է. վաղեմության ժամկետն անցած լինելու դեպքում անձին վարչական պատասխանատվությունից ազատելն իրավասու վարչական մարմնի պարտականությունն է, այլ ոչ թե հայեցողական լիազորությունը: Ըստ այդմ, Վարչական իրավախախտումների վերաբերյալ ՀՀ օրենսգրքի 247-րդ հոդվածը վաղեմության ժամկետի լրանալը դիտում է որպես վարչական գործով վարույթը բացառող հանգամանք՝ սահմանելով, որ վարչական իրավախախտման վերաբերյալ գործ չի կարող հարուցվել, իսկ հարուցված վարչական գործի վարույթը ենթակա է կարճման, եթե անցել են վարչական պատասխանատվության վաղեմության ժամկետները: 
	Նշված դիրքորոշումից բխում է, որ անձը վարչական պատասխանատվության կարող է ենթարկվել Օրենսգրքով հստակ սահմանված ժամկետների ընթացքում: Տվյալ դեպքում նախատեսվում է վարչական տույժ նշանակելու ընդհանուր ժամկետներում ( իրավախախտումը կատարվելու օրվանից ոչ ուշ, քան երկու ամիս) չհաշվարկել (չներառել) «Վարչարարության հիմունքների և վարչական վարույթի մասին» օրենքով սահմանված կարգով և ժամկետներում վարչական վարույթը կասեցնելու կամ երկարաձգվելու դեպքերը, ինչը գտնում ենք խնդրահարույց է Վճռաբեկ դատարանի արտահայտած դիրքորոշման համատեքստում:
	Ինչ վերաբերում է հիմնավորմանը՝ կասեցված վարչական վարույթները վերսկսելուց հետո վարչական տույժ նշանակելու ժամկետը հստակեցնելու անհրաժեշտությանը, ապա՝ Նախագծով նախատեսված կարգավորման արդյունքում հնարավոր չէ հասնել ակնկալվող արդյունքին հետևյալ հիմնավորմամբ.
	«Նորմատիվ իրավական ակտերի մասին» օրենքի 31-րդ հոդվածի 1-ին մասի համաձայն՝ նորմատիվ իրավական ակտերով սահմանված ժամկետները հաշվարկվում են տարիներով, ամիսներով, օրերով և ժամերով: Նույն հոդվածի  2-րդ մասի համաձայն՝ տարիներով, ամիսներով կամ օրերով հաշվարկվող ժամկետների ընթացքն սկսվում է այն օրացուցային տարվա, ամսվա, ամսաթվի կամ վրա հասած իրադարձությանը հաջորդ օրվանից, որով որոշված է դրա ժամկետի սկիզբը: Իսկ նույն հոդվածի 4-րդ մասի համաձայն՝ ամիսներով հաշվարկվող ժամկետը լրանում է ժամկետի վերջին ամսվա համապատասխան ամսաթվին: Եթե ամիսներով հաշվարկվող ժամկետը լրանում է այն ամսին, որը չունի համապատասխան ամսաթիվ, ապա ժամկետը լրանում է այդ ամսվա վերջին օրը: 
	Վերոնշյալ նորմից բխում է, որ Օրենսգրքի 37-րդ հոդվածի 1-ին մասով նախատեսված՝  իրավախախտումը կատարվելու օրվանից ոչ ուշ, քան երկու ամիս ժամկետը սկսվում է իրավախախտման կատարելու օրը և ավարտվում է նշված օրվանից սկսած երկու ամիս հետո համապատասխան ամսաթվին, հետևաբար Նախագծով առաջարկվող կարգավորմամբ հնարավոր չէ որոշել այն ժամկետը, որի ընթացքում վարչական մարմինը կարող է վարչական տույժ նշանակելու վերաբերյալ ակտ ընդունել, ուստի Նախագծով նախատեսված կարգավորման փոխարեն անհրաժեշտ է սահմանել հստակ ժամկետ այն վարչական վարույթների մասով, որոնց դեպքում վարչական մարմինն ընդունած կլինի վարչական վարույթը կասեցնելու կամ երկարաձգելու վերաբերյալ որոշում:







2.  Նախագծի 1-ին հոդվածի 5-րդ մասով նախատեսվում է Օրենսգրքի 246-րդ հոդվածը լրացնել 3-րդ մասով, համաձայն որի՝ վարչական վարույթը կարող է կասեցվել կամ երկարաձգվել «Վարչարարության հիմունքների և վարչական վարույթի մասին» օրենքով սահմանված դեպքերում և ժամկետներով: 
Նշված կարգավորման կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 14-րդ հոդվածի 8-րդ մասը, համաձայն որի՝ հոդվածների վերնագրերը համապատասխանում են հոդվածների բովանդակությանը: Տվյալ դեպքում Օրենսգրքի 246-րդ հոդվածի կարգավորման առարկան է հանդիսանում վարչական իրավախախտումների վերաբերյալ վարույթները կարգավորող իրավական հիմքերի սահմանումը, ուստի սույն հոդվածում կասեցման հիմքի նախատեսումը խնդրահարույց է։
3. Նախագծի 1-ին հոդվածի 2-րդ մասի «պարբերությունում» բառն անհրաժեշտ է փոխարինել «մասում» բառով՝ ելնելով «Նորմատիվ իրավական ակտերի մասին» օրենքի 14-րդ հոդվածի 3-րդ մասի պահանջներից: Նույն դիտողությունը վերաբերում է նաև Նախագծի 1-ին հոդվածի 3-րդ և 5-րդ մասերին:




4. Նախագծի 1-ին հոդվածի 4-րդ մասի «244.2-րդ հոդվածում» բառերն անհրաժեշտ է փոխարինել «244.2-րդ հոդվածի 1-ին մասում» բառով:


5. Նախագծի 1-ին հոդվածի 5-րդ մասով լրացվող 3-րդ «պարբերության» «Վարչական» բառից առաջ անհրաժեշտ է լրացնել «3.» թիվը:
	
























































Չի ընդունվել
[bookmark: _GoBack]ՀՀ արդարադատության նախարարության կողմից տրված պետական փորձագիտական եզրակացությամբ ներկայացված առաջարկի հիման վրա Նախագծի 1-ին հոդվածը խմբագրվել էր, սակայն Ֆինանսատնտեսական նախարարական կոմիտեի 16․11․2021թ․ կայացած նիստի քննարկման արդյունքներով կրկին անհրաժեշտություն է առաջացել Նախագծի 1-ին հոդվածը խմբագրել՝ հաշվի առնելով այն հանգամանքը, որ ՎԻՎ օրենսգրքի 37-րդ հոդվածով նախատեսված ժամկետները վարույթի իրականացման ժամկետներ են և «Վարչարարության հիմունքների և վարչական վարույթի մասին» օրենքով սահմանված կարգով և ժամկետներում վարչական վարույթը կասեցվելու կամ երկարաձգվելու դեպքում կասեցման կամ երկարաձգման ժամկետները ՎԻՎ օրենսգրքի 37-րդ հոդվածի ժամկետների մեջ չեն ներառվում (հաշվարկվում)։
Ընդունվել է
Նախագծի 1-ին հոդվածի 5-րդ մասը խմբագրվել է, ինչի արդյունքում Օրենսգիրքը նախատեսվում է լրացնել նոր 246․2-րդ հոդվածով։






Ընդունվել է
Նախագծի 1-ին հոդվածի 2-րդ և 3-րդ մասերում կատարվել են համապատասխան փոփոխություններ։ Ինչ վերաբերում է  Նախագծի 1-ին հոդվածի 5-րդ մասին, ապա հայտնում ենք, որ առաջարկվող փոփոխությունը կատարվել է պետական փորձագիտական եզրակացության 2-րդ կետով նախատեսված առաջարկության շրջանակներում։
Ընդունվել է
Նախագծի 1-ին հոդվածի 4-րդ մասում կատարվել է համապատասխան փոփոխություն։

Ընդունվել է
Լրացումը կատարվել է  պետական փորձագիտական եզրակացության 2-րդ կետով նախատեսված առաջարկության շրջանակներում։

		2. ՀՀ  վարչապետի աշխատակազմի իրավաբանական վարչություն

		      Նախագծի 1-ին հոդվածով առաջարկվում է կարգավորում, ըստ որի՝ վարչական իրավախախտման վարույթի կասեցման և երկարաձգման որոշ հիմքերի դեպքում վարչական տույժը կարող է նշանակվել վարչական վարույթին վարչական ակտի հասցեատիրոջ ներկայանալու, վարչական ակտի հասցեատիրոջը ի հայտ բերելու կամ փորձաքննության եզրակացությունը ստանալուց հետո մեկ ամսվա ընթացքում: 	
Սակայն, նշվածից պարզ չէ, թե ինչով է պայմանավորված տվյալ դեպքերում մեկ ամսյա ժամկետի սահմանումը՝ հաշվի առնելով այն հանգամանքը, որ նախագծի 5-րդ հոդվածով նախատեսված է, որ վարչական իրավախախտումների վերաբերյալ գործերի վարույթը կարող է կասեցվել կամ երկարաձգվել «Վարչարարության հիմունքների և վարչական վարույթի մասին» օրենքով սահմանված դեպքերում և ժամկետներով: Հետևաբար, գործում են «Վարչարարության հիմունքների և վարչական վարույթի մասին» օրենքի ընդհանուր կարգավորումները:
	Այս առումով պարզ չէ նաև, թե ինչու է առաջարկվող կարգավորումը վերաբերում միայն վարչական իրավախախտման վարույթի կասեցման և երկարաձգման դեպքերի մի մասին, իսկ «Վարչարարության հիմունքների և վարչական վարույթի մասին» ՀՀ օրենքով նախատեսված վարույթի կասեցման և երկարաձգման մյուս հիմքերի մասով համանման կարգավորում նախատեսված չէ: 
	Ընդունվել է
Նախագծի 1-ին հոդվածը խմբագրվել է։ 





  
